
Ushbu to‘plam O‘zbekiston Respublikasi Oliy ta’lim, fan va innovatsiyalar vazirining 2024-yil 27-
dekabrdagi 490-son buyrug‘i bilan oliy ta’lim tashkilotlari hamda ilmiy tashkilotlarda 2025-yilda
o‘tkaziladigan xalqaro va respublika miqyosidagi ilmiy anjumanlar, simpoziumlar, seminarlar va boshqa
ilmiy hamda ilmiy-texnik tadbirlar ro‘yxati 2-ilovasiga muvofiq tasdiglangan — 2025-yilda xalqaro
miqyosida o‘tkaziladigan ilmiy va ilmiy-texnik tadbirlar rejasi asosida Samargand davlat veterinariya
meditsinasi, chorvachilik va biotexnologiyalar universiteti Nukus filialida 2025-yil 13-noyabr kuni —
“Veterinariya meditsinasi va chorvachilikdagi dolzarb muammolar va ularning yechimlari”
mavzusida o‘tkazilgan Xalqaro ilmiy va ilmiy-texnik konferensiyasi materiallari asosida tuzilgan.

Konferensiyada, veterinariya sohasida faoliyat olib borayotgan universitet va filialarning professor-
o‘qituvchilari, ilmiy markazlarning va insitutlarning ilmiy xodimlari, doktorantlar, magistrantlar, iqtidorli
yosh tadqiqotchilarning ilmiy-tadqiqot ishlariga bag‘ishlangan maqolalar o‘rin olgan

To‘plamga kiritilgan maqolalar materiallarining to‘g‘riligi va haqqoniyligiga mualliflar mas’ul
hisoblanadi.

© Samarqand davlat veterinariya meditsinasi, chorvachilik va

biotexnologiyalar universiteti Nukus filiali, 2025
© “Golden Print Nukus” nashriyoti, 2025

QORAMOLCHILIK SOHASIDA SUT ISHLAB CHIQARISHNI RIVOJLANTIRISH:
MUAMMOLAR VA INNOVATSION YECHIMLAR

Sultonov Yu.F., Utegenov Sh.I., Orinbaev B.P.
Samarqand davlat veterinariya meditsinasi, chorvachilik va biotexnologiyalar universiteti
Nukus filiali

Kirish. Qishloq xo’jaligida tarkibiy o’zgarishlarni chuqurlashtirish orqali ishlab
chiqarishni izchil rivojlantirish, aholining ozig-ovqat mahsulotlariga bo’lgan talabini qondirish,
qayta ishlash sanoatini rivojlantirish va ekologik toza mahsulotlar ishlab chiqarishni kengaytirish
bugungi kunda dolzarb masalalardan biridir. Agrar sektorning eksport salohiyatini oshirish ham
muhim strategik vazifalardan hisoblanadi.

Fermer xo’jaliklarini rivojlantirish va chorvachilik sohasida davlat tomonidan
ko’rsatilayotgan qo’llab-quvvatlashlar quyidagi qonun va qarorlar asosida amalga oshirilmoqda.
O’zbekiston Respublikasi Prezidentining 2022-yil 8-fevraldagi PQ-120-sonli "Chorvachilik
sohasi va uning tarmoqlarini rivojlantirish bo’yicha 2022-2026-yillarga mo’ljallangan dastur
to’g’risida"gi qarori va O’zbekiston Respublikasi Prezidentining 2025-yil 30-yanvardagi PQ-34-
sonli "Chorvachilik va parrandachilikni qo’llab-quvvatlash, sohada yuqori qo’shilgan giymat
yaratish bo’yicha qo’shimcha chora-tadbirlar to’g’risida"gi qarori, O’zbekiston Respublikasi
Prezidentining 2025-yil 30-yanvar kungi PF-15-sonli "Yaylovlarni muhofaza qilish va ulardan
oqgilona foydalanishning zamonaviy mexanizmlarini joriy etish chora-tadbirlari to’g’risida"gi
ushbu qaror va farmonlar fermer xo’jaliklarining samaradorligini oshirish, zamonaviy
texnologiyalarni joriy qilish va hayvonlarning sog’lig’ini yaxshilashga qaratilgan bo’lib,
Shumanay tumanida va butun Qoraqalpog’iston Respublikasida sut va sut mahsulotlariga talab
yugqori. - [https://lex.uz/docs/-5858728%?utm_source, https://lex.uz/docs/-7353670?utm_source ,
https://lex.uz/docs/-7353670?utm_source |

Qoraqalpog’iston Respublikasi Shumanay tumanidagi "Sultan Bereketli Sharwa" fermer
xo0’jaligi 2020-yili M.Yusupov rahbarligida tashkil gilingan. Fermer xo’jalik Shumanay tumani
Qarabayli makan fuqoralari yig’ini hududida joylashgan bo’lib, 2020-yilda fermer xo’jalikga 27
bosh naslli simmental qoramollari olib kelingan bo’lib, hozirgi vaqtda jami 35 bosh naslli goramol
va 50 bosh mahalliy qoramol boqilmoqda. Umumiy yer maydoni 26,4 gektarni tashkil etadi.

Shundan: ozuqa yer maydoni — 22,2 gektar, yaylov maydoni — 1,5 gektar, ishchilar soni —
2 nafar, texnikalar soni — 4 ta. Bugungi kunda xo’jalikda jami 85 bosh qoramol mavjud. Paxta
poyasi — 30-40 tonna, pres beda — 4,5-5 tonna, bug’doy presi — 2-3,5 tonna, kepak — 2 tonna,
makkajo’xori poyasi — 2-3 ming bog’lam, mosh poyasi — 1 ming bog’lamlik ozuqa bazasi qishdan
eson-omon chiqishga yig’ib qo’yilgan.

Shumanay tumaning chorvachilik sohasida ilg’or texnologiyalar va boshqaruv usullarini
joriy qilish orqali ishlab chigarishni modernizatsiya qilishga ehtiyoj mavjud. Malakali
mutaxassislarning yetishmasligi, fermerlar va qoramol parvarishlovchilar orasida zamonaviy sut
yetishtirish usullariga oid bilimlarning yetarli emasligi, Shumanay tumanida qoramollarning sut
mahsuldorligini oshirish mavzusi qishloq xo0’jaligi, igtisodiyot, ijtimoiy hayot va aholi sog’lig’iga
bevosita ta’sir ko’rsatishi bilan bugungi kunda dolzarb hisoblanadi.

Bu masalani hal etish nafagat mahalliy aholi farovonligini oshiradi, balki tuman
igtisodiyotining barqaror rivojlanishiga ham hissa qo’shadi. Mahalliy tabiiy resurslardan samarali
foydalanish va sut ishlab chiqarish jarayonini ekologik xavfsiz qilish. Shumanay tumani
igtisodiyotini rivojlantirishga hissa qo’shish, sut ishlab chigarishning ko’payishi mahalliy
chorvachilik va qayta ishlash sanoatini rivojlantirib, yangi ish o’rinlari yaratish imkonini beradi.

Bunda fermer xo’jaliklarda sut mahsuldorligini oshirish va samaradorlikni oshirish
magsadida quyidagi innovatsion texnologiyalar joriy qilish tavsiya gilinmoqda:

Ozuqa bazasini yaxshilashimiz zarur. Mahalliy sharoitga mos yuqori sifatli yem-xashak
berish texnologiyalarini takomillashtirish — fermentatsiyalangan yem va avtomatlashtirilgan yem
berish tizimlarini joriy qilish orqali qoramollarning ovqat hazm qilish jarayonini yaxshilash,
ratsionni ilmiy asosda tuzish va boyitish orqali qoramollarni to’g’ri oziqlantirishni ta’minlash.

Zamonaviy texnologiyalar va innovatsion yondashuvlarni joriy qilish, sog’ish jarayonida
zamonaviy texnika va uskunalarni qo’llash, qoramollarning sog’ligini kuzatib borish uchun
monitoring tizimlarini joriy qilish.

Ragamli monitoring tizimlari — qoramollarning sut berish ko’rsatkichlari va sog’lig’ini real
vaqt rejimida kuzatish uchun avtomatlashtirilgan monitoring tizimlarini joriy etish.

Veterinariya xizmatlarini takomillashtirish, kasalliklarning oldini olish va profilaktik chora-
tadbirlarni 0’z vaqtida amalga oshirish, vaksinalash va davolash xizmatlarini kengaytirish.

Genetik seleksiya va sun’iy urug’lantirish — genetik imkoniyatlarni rivojlantirish, yuqori
mahsuldor zotli qoramollarni hududga keltirish va mahalliy sharoitga moslashtirish, sun’iy
urug’lantirish va naslchilikni rivojlantirish orqali sut mahsuldorligini oshirish.

Qoramollarni saqlash sharoitlarini yaxshilash, gigiyenik va qulay yashash joylarini yaratish.
Iqlim sharoitlariga mos boshpana va ventilyatsiya tizimini tashkil etish.

Sut mahsuldorligini monitoring qilish, har bir qoramolning sog’lig’ini va mahsuldorligini
kuzatish. Sut ishlab chiqarish hajmini nazorat qilib, ratsion va parvarishni moslashtirish.

Fermerlarning malakasini oshirish, chorvachilik sohasida ilg’or usullarni qo’llash bo’yicha
fermer va qoramol parvarishlovchilarni o’qitish. Mahalliy va xalqaro tajriba almashinuvlarini
tashkil etish.

Tadqiqot natijalari va xulosalar: Xo’jalikda sut mahsuldorligini oshirish uchun naslli
mollarni tanlash va saralash, ularning nasl sifatini yaxshilash hamda to’g’ri oziglantirish tizimini
yo’lga qo’yish muhim ahamiyatga ega.

Yugorida keltirilgan barcha choralar sut mahsuldorligini yildan-yilga oshirish, aholining
ozig-ovqat mahsulotlariga bo’lgan talabini qondirish, chorva mollari zotini takomillashtirish va
sanoat uchun sifatli xomashyo yetkazib berish magsadida amalga oshirilmoqda.

